
Botim i Institutit pér Politika Zhvillimore INDEP) mbéshtetur nga GIZ. T¢ gjitha
té drejtat jané t€ rezervuara. Asnjé pjesé e kétij botimi nuk guxon té riprodhohet, té
ruhet né ndonjé sistem té t&€ dhénave apo t€ transmetohet, né asnjé formé apo
ményré, pa pélgim paraprak nga botuesi. Botimi mund t€ shpérndahet né formé
elektronike, por vetém né térési dhe vetém pér géllime jokomerciale.

Mbéshtetur nga: Pérmbajtja e kétij dokumenti, duke pérfshité opinionet e shprehura, jo

mbetur né origjinal, t€ papérkthyera.

1. Hyrje

Javét e para t€ izolimit pér shkak té pandemisé COVID-19 shénuan rénie né aktivitetet ekonomike té
Kosové, ku Fondi Monetar Ndérkombétar (FMN) parashikon gjendje bazé me 5 pérqind tkurrje té
ekonomisé si pasojé e késaj.' Megjithaté, e njéjta periudhé po ashtu shénoi indeks mé té larté té cilésisé
s¢ ajrit, ndérsa po ashtu veproi si pérkujtim i urgjencés sé aktiviteteve pér zbutjen e ndryshimeve
klimatike, pavarésisht nga situata e pandemisé qé po ndryshon shpejt’. Ky dokument argumenton se
pérputhja midis dy ngjarjeve, si dhe njé hap qé mund té hidhet lehtésisht gjaté pandemisé, éshté té
nxiten mundésité dhe stimujt né eficiencé té energjisé (EE) pér sektorin e banimit. Ky paraget njé
analizé té kostove t€ péraférta t€ masave t€ EE, pasuar nga njé propozim pér mbéshtetje qeveritare

pérmes instrumenteve kombétare t€ EE, si dhe rekomandimet pér pérshkallézimin e iniciativés sé tillé.

Pérderisa caku 1 Komunitetit t€ Energjisé (KiE) pér burimet e ripértérishme €shté arritur pér shkak té
pérdorimit té gjeré té druve té zjarrit né vend, Kosova ka ngecur né masé t€ madhe prapa né arritjen
e caqeve t€ KiE-sé¢ pér EE né vitin 2020. Rrjedhimisht, pérfitimet e médha né kursime té energjisé
jané ende mjaft té arritshme. Ekziston pérkushtimi i nivelit té larté té Kosovés pér Programin e
Reformés Ekonomike (PRE), pér adresimin e rekomandimit pér "Rritjen e stimujve té eficiencés sé
energjisé pér sektorin privat dhe até té ekonomive familjare” té Konkluzioneve té Pérbashkéta té
Dialogut Ekonomik dhe Financiar, si njé nga faktorét kryesoré qé pengojné konkurrencén né vend.’
Pérkushtimi 1 tillé pérmes PRE-sé ka ndikim afatgjaté pérkundrejt mbéshtetjes q¢ Kosova merr nga
BE-ja, ndérsa zbatimi i rekomandimit pér EE do té luante rol vendimtar né ndihmén e BE-sé né vitet

e ardhshme - né aspekte teknike, financiare, por edhe né nivel politik.

Duke paré buxhetin e vitit 2020, si dhe trysniné qé pandemia COVID-19 ka ushtruar mbi procesin e
rishikimit té buxhetit, ekziston njé prirje e natyrshme pér té kontraktuar investime publike né favor té

transfereve sociale. Kjo mund té vérehet né planet e Qeverisé pér t€ anuluar investimin nga Agjencia

I Fondi Monetar Ndérkombétar, (2020), Njoftm pér shtyp Nr. 20/149, gjendet tek
https://www.imf.org/en/News/Articles/2020/04/10/pt20149-kosovo-imf-executive-board-approves-us-million-
emergency-support-address-covid-19-pandemic (qasur né korrik té vitit 2020)

2Grupi i Bankés Botérore, (2020), Raporti i Rregullt Ekonomik pér Ballkanin Peréndimor, Nr. 17: Ndikimi Ekonomik dhe
Social i Covid-19, Pranveré€, gjendet tek http://documentsl.worldbank.org/curated/en/562671590682452189 /pdf/The-

Economic-and-Social-Impact-of-COVID-19-Air-Pollution-Challenges.pdf (qasur né korrik té vitit 2020)
3 Késhilli i Bashkimit Evropian, (2019), Konkluzione t€ Pérbashkéta té Dialogut Ekonomik dhe Financiar midis BE-sé

dhe Ballkanit Peréndimor dhe Turqisé, gjendet tek http://data.consilium.curopa.cu/doc/document/ST-9474-2019-
INIT/en/pdf (qasur né korrik t€ vitit 2020)

e Kosovés pér Eficiencé té Energjisé né Parkun e Inovacionit dhe Trajnimeve né Prizren, si dhe planet
pér uljen e financimit vjetor pér Fondin e Kosovés pér Eficiencé té Energjisé (FKEE) me 25 pérqind.*
Si¢ ndodh aktualisht né té gjithé botén, rénia e ekonomisé éshté e mprehté, ndérsa planet, ideté dhe
shumé propozime jané né vazhdim e sipér pér té stimuluar sektorét e ekonomisé me pako stimuluese,
ashtu qé té pérfitohet nga zinxhirét e furnizimit, si dhe té ristrukturohen ata. Kur analizohen réniet,
vémendje e konsiderueshme 1 kushtohet madhésisé sé¢ ndikimit negativ, ndérsa kapja dhe shfrytézimi

1 mundésisé qé paragqjtet si rezultat shumé heré anashkalohen.

Qéllimi 1 kétlj dokumenti éshté té propozojé njé politiké, pérmes sé cilés mé shumé resurse publike
alokohen tek transformimi 1 sektorit t€ energjisé, duke hyré né sektorin e banimit. Kéto masa do té
stimulonin sektorin e ndértimtarisé€, pasi ndryshe ndikimi ekonomik i pandemisé do ta godiste fort,
me efekt té forté né pjesén tjetér t€ ekonomisé. Ligji aktual pér eficiencén e energjisé i mundéson
FKEE-sé té hartojé, s¢ bashku me geveriné, njé mundési té re financimi pér sektoré té tjeré, pérveg
objekteve publike. Mundésia e tillé e re duhet té fillojé duke shfrytézuar financimin nga shteti né

sektorin e banimit.

2. 10 milionét e paré

Ashtu si né vitet e méparshme, edhe né vitin 2019, sektori banesor mbeti sektori me hisen mé té
madhe té konsumit té energjisé’, e pér kété, ai duhet té jeté subjekt i njé skeme, ku shteti e financon
drejtpérdrejt me grante pér shkak té ndikimeve gjithépérfshirése qé ka konsumi joefikas i energjisé né
té gjithé sistemin. N€ rrethanat aktuale, zgjidhja mé e miré pér mbéshtetjen e sektorit privat do té ishte
pérmes njé instrumenti té garantimit t€ kredive, shogéruar me grante, ndérsa elaborimi i métejshém 1

késaj skeme do t€ duhej saktésuar né njé projekt-dokument tjetér politike.

Qeveria kosovare duhet té pérdoré nevojat e sektorit privat, duke shpallur masa me njé pilot-projekt,
me té cilin hyn guximshém né investime né efigiencé té energjisé né sektorin amvisnor, me fonde
publike prej 10 milioné eurosh, deri né fund té vitit 2021. Pavarésisht teknologjive e zbulimeve té reja,
izolimi ndértimor mbetet njé nga faktorét mé té€ réndésishém né rritjen e eficiencés sé energjisé dhe

performancés energjetike té€ objekteve. Me kosto relativisht té ulét, eficienca elementare e energjisé

4 Bordi i Drejtoréve t€ FKEE-sé, (2020), Intervisté Personale
5> Agjencia e Statistikave t€ Kosovés (2020), Bilanci vjetor i energjisé né Republikén e Kosovés 2019, Prishtiné: ASK,
gjendet tek https://ask.rks-gov.net/media/5481/balanca-e-energjis%C3%AB-2019.pdf (qasur né korrik € vitit 2020)

arrihet pérmes izolimit té jashtém, vendosjen e dritareve dy dhe tre-shtresore, si dhe izolimin e kulmit.
Njé pérparési thelbésore pér zbatimin e masave té€ EE-sé éshté se ekzekutimi i tyre éshté efektiv edhe
né kohé, por edhe nuk ka procedura tejet té gjata t€ marrjes sé lejes. Né Kosové, njé numér i madh 1
objekteve mbetet pa izolim, gjé qé con né shpenzime té médha té energjisé, duke e detyruar familjen

kosovare té konsumojé katérfishin e energjisé qé konsumon njé mesatare evropiane né njé vit.

Sipas Studimit té Bankés Botérore pér Eficiencén e Energjisé né Kosové, té vitit 2013, sektori banesor
pérfagéson fondin mé t€ madh té objekteve né Kosové, ku pérfshihen afro 70% té té gjitha ndértesave
né vend.® Objektet banesore 34,72 milioné m” té sipérfaqes sé pérgjithshme té sektorit té ndértimtarisé,
qé 7€ gjithsej 45,12 milioné m* né vend.” Me marrjen e disa masave minore izoluese, ky paraget edhe
potencialin mé té larté pér masat dhe dobi té eficiencés sé energjisé, jo vetém né aspektin financiar,
por edhe né até mjedisor.” Kjo nuk do té thoté qé té gjitha ekonomité familjare jané né té njéjtén
gjendje té izolimit; disa familje kané nevojé pér mé shumé intervenime, me shkallé mé té larté té kthimit

né kursime t€ energjisé, si dhe nivele mé té larta t€ rehatisé.

Duke shikuar sfondin e legjislacionit dhe strukturén institucionale né fund té vitit 2018, Kosova
ndryshoi ligjin pér eficiencé, ku “pérvec transponimit té [Direktivés sé Eficiencés sé Energjisé], Ligji 1
ri pér Eficiencén e Energjisé krijoi edhe bazén ligjore pér krijimin e mekanizmit té paré financiar pér
eficiencén e energjisé, Fondi 1 Kosovés pér Eficiencé té Energjisé (kétu e tutje FKEE, ose Fondi).
FKEE pritet té luajé rol té réndésishém né financimin e masave té eficencés sé energjisé né
institucionet publike, si komunat dhe ministrité”.” Sipas ligjit, FKEE-ja éshté organ i pavarur,
pérgjegjés pér mbéshtetjen dhe zbatimin e masave dhe investimeve té eficiencés sé energjisé né
subjekte publike dhe private, sektorin e banimit dhe pérfitues té tjeré té€ mundshém. Fillimisht, FKEE-
ja siguroi mbéshtetje financiare nga Buxheti i Kosovés né vleré prej 3 milion euro pér secilin nga vitet
fiskale té periudhés 2019-2021, 9.4 milioné euro nga Bashkimi Evropian né grante IPA, si dhe 6

milioné dollaré nga Banka Botérore qé shteti do té kthejé, si kapital té zotuar pér shpenzimet operative

6 Banka Botérore, Studimi Kombétar i Eficiencés s¢ Energjisé né Ndértesa né Kosové, (2013), gjendet tek
https://www.worldbank.org/content/dam/Worldbank /Feature%20Story/ECA /kosovo /Kosovo%20 Eptisa%20Final
%20Report 2013.04.13 .pdf (qasur né korrik té vitit 2020)

7 Po aty.

8 Po aty.

“Eficienca e Energjisé né Kosové, (2019), Raporti i Treté Vjetor pér Direktivén e Eficiencés sé Energjisé, gjendet tek
https://www.energy-community.org/dam/jcr:71043d£6-8595-4¢36-b292-

90d9df716891/3rdEED AR KO %20102019. pdf (qasur né korrik té vitit 2020)

té Fondit derisa té sigurohet statusi i tij i veté-qéndrueshém."

Fondi aktualisht operon vetém né
sektorin publik, me fokus né ndértesat komunale. Rreziku i pérfshirjes s¢ Fondit do té ishte mungesa
e pérvojés deri mé tash né adresimin e projekteve té médha, q¢ mund té dalin té jené té shpérndara
népér Kosové. Pérparésia kryesore éshté pavarésia e tij si institucion, qé e bén skemén mé pak té varur
nga ndryshimet né geveri. Fondi éshté alternativa mé e géndrueshme e zbatimit té cilésdo skeme qé
duhet té merret parasysh nga politikébérésit, pasi ka tashmé bazén ligjore, por edhe prirjen drejt
sigurimit té€ njé mekanizmi té forté financimi pér masat e EE. Né dritén e aspiratés sé Kosovés pér t'u

anétarésuar né BE, ku ky i fundit sé voni ka shpallur Marréveshjen ambicioze té Gjelbér Evropiane,

duhet té keté reagim té ngjashém edhe né Kosové.

Ka mésime té shumta e té¢ dokumentuara g€ jané nxjerré nga qasje té tilla, ndérsa njé publikim i miré
1 pérgatitur nga Sekretariati 1 Komunitetit t€¢ Energjisé dhe BERZH-i éshté: “Mekanizmat e
centralizuar t€ financimit té eficiencés sé energjisé: Udhézime pér politika”, i cili mund té shérbejé si
pasqyré e shembujve té burimeve té financimit, formave té mekanizmave, si dhe qasjes né ndatjen e
fondeve mé vendet e BE-sé, por edhe njé elaborim té pérparésive dhe mangésive t€ tyre. Qeveria e
Kosovés nuk ka ende ndonjé plan konkret né lidhje me financimin e tillé t€ masave t€ EE-sé né
sektorin privat dhe até té banimit. Me zhvillimin e pandemisé COVID-19, mundésia e adresimit té

kétyre dy sektoréve me njé pilot-projekt nga FKEE-ja do té duhej marré parasysh seriozisht.

Nése alokimi 1 paré nga burimet publike do té shfrytézonte deri né 50 pérqind té investimit total té
nevojshém né sektorin e ekonomive familjare, ai duhet té fillojé sé pari me ekonomité familjare, ashtu
qé té jeté skemé e thjeshté qé do té nxiste interesim té gjeré pér masat e EE-sé. Me té njéjtén monedhé,
nése geveria financon deri né 10 milioné Euro né dy vite fiskale, ndérsa sektori privat pjesén e tij me
10 milioné apo mé shumé, afro 20+ milioné do té investoheshin né masa té EE-sé. Me informalitetin
e madh né ekonomi, shénjestra do té ishte tek familjet me dy ose mé shumé burime té té ardhurave,
si dhe té cilat do té kishin paraté e investimit té pérllogaritur pér EE pér té financuar pjesén tjetér me
fonde publike. Pér té stimuluar edhe mé shumé pérmirésimin e kushteve té jetesés né zonat rurale, kjo
politiké do té mund té shénjestronte zonat e largéta, gjé qé do t'i bénte zonat rurale mé térheqése, duke
zvogé€luar késhtu edhe problemin e mbipopullimit urban té kryeqytetit. Pasi qé ekonomia né masé té

madhe po orientohet kah shérbimet, ngritja e treguesve té cilésisé sé jetesés, té cilét aktualisht po

10 Kuvendi i Republikés sé¢ Kosovés, (2018), Ligji Nr. 06/L-079 pér Eficiencén e Energjisé, Prishtiné, gjendet tek
https://mzhe-ks.net/repository/docs/LAW NO. 06 1.-079  ON ENERGY EFFICIENCY.PDF (qasur né korrik
té vitit 2020)

adresohen nga projekte qé synojné té ofrojné lidhje mé té miré té internetit pér familjet rurale, do té

fitojé né réndési.

Megenése Qeveria ka kapacitete té kufizuara pér té siguruar e menaxhuar efektivisht skemén e tillé né
nivel ministrie apo agjencie, ajo duhet té ngarkojé FKEE-né me zbatimin e njé investimi t€ tillé, pasi
Ligji 1 2018 pér Eficiencén e Energjisé identifikon Fondin si mekanizmin kryesor té specializuar té
financimit pér sektorin. Pér mé tepér, Ligji lejon modifikimin e instrumenteve té financimit bazuar né
marréveshjet me geveriné, donatorét ose subjekte té tjera. Qeveria dhe Fondi duhet té dakordohen
mbi njé skemé qé pércakton kriteret dhe shénjestron sakté investimet me kthimin mé té larté né
eficiencé té energjisé. Pérve¢ caktimit té njé liste té kritereve té qarta pér aplikantét amvisnoré, 10
milionét e Qeverisé do té duhej té financonin edhe auditimin energjetik té objekteve, bashkérisht me
ckonomité familjare, ashtu qé t€ pérforcohet edhe mé gjerésisht prania e auditoréve té energjisé né
sektorin e ndértimtaris€. Nga njéra ané, zgjedhja e auditorit duhet t€ béhet nga Fondi, pasi do té
shmangte ekspozimin ndaj projekteve qé nuk jané t€ realizueshme ose qé nuk jané vlerésuar si¢ duhet.
Nga ana tjetér, kontraktimi i punékryesve pér investime duhet t€ jeté zgjedhje e pronarit t€ shtépisé.
Edhe rregullimet midis Qeverisé dhe Fondit mund t€ dakordohen deri né mes té tetorit 2020, ndérsa
njékohésisht, kjo do t€¢ mund té kombinohej edhe me pérpjekjet pér futjen e 10 milionéve né buxhetin
e vitit 2021, ku késtet i paguhen Fondit. Si me rastet e méparshme, kur fondet e tjera publike, si¢ jané
Fondi Kosovar pér Garanci Kreditore, jané financuar nga institucione financiare ndérkombétare

(IFN), edhe pér kété, njé pjesé e financimit publik mund té vijé nga fondet e IFN-ve.

Residential Buildings Public and Private Service TOTAL

Energy Energy
C dity o
ommaodity GWh

Coal 0.0114 45.03 0.51 0.0126 36.27 0.45 0.97

0il by-products 0.1251 188.8% 23.64 0.1126 22183 25.00 48.64

Fire wood 0.0307 5A7.28 14.03 0.0307 29981 020 27.24

Electricity 0.0802 1142.0 91.63 01298 202.72 26.31 117.94

Heat 0.0542 3412 1.85 0.05%7 22.19 1.32 317
TOTAL 135.68 6230 197.99

Tabela 1: Vlera monetare e kursineve 1€ energjisé (¢mimet aktuale (2013))"

11 Banka Botérore, Studimi Kombétar i Eficiencés sé Energjisé né Ndértesa né Kosové, (2013), gjendet tek
https://www.worldbank.org/content/dam/Worldbank /Feature%20Story/ECA /kosovo /Kosovo%20Eptisa%20Final
%20Report 2013.04.13 .pdf (qasur né korrik té vitit 2020)

Me ¢mimet e vitit 2013, tabela tregon se potenciali mé 1 larté pér kursimin e energjisé me zbatimin e
masave ishte né sektorin e banimit/ekonomive familjare, me 135.68 milioné euro, si dhe sektoti privat
dhe publik me 62.3 milioné. Studimi pohon mé tej se "kursimet do t€ mbulonin koston e masave

"> ndérsa me sektorin e banimit qé pérdor energji elektrike pér ngrohje né sezonin e

brenda 7 viteve
dimrit, kur edhe energjia elektrike éshté mé e shtrenjté, mund t€ merret njé periudhé edhe mé e
shkurtér e kthimit pér masat e EE-s€. Shembulli yné pérqendrohet vetém né sektorin e banimit, ndérsa
pérpigemi té bazojmé llogaritjen toné né njé shtépi qé ka parametrat e shumicés sé shtépive qé gjenden

aktualisht né Kosové.

3. Analiza: Zbatimi i masave EE né sektorin e banimit

Si pasojé e politikave té pazbatuara urbane né t€ kaluarén, si dhe informatave té kufizuara pér
tipologjiné e objekteve banesore, Kosova éshté vendi i njé numri t€ madh té shtépive me karakteristika
krejtésisht t€ ndryshme, vecanérisht né lidhje me konsumin e energjisé, shfrytézimin e hapésirés,
ndri¢imin natyror, etj. Meqgenése rregullimet aktuale té nivelit kombétar pritet té kalojné ngadalé nga
investimet né shkallé té gjeré né EE né objekte publike tek akomodimi 1 kérkesave pér objekte té
pavarura private, fokusi duhet té vihet tek ata pérbérés qé do té kualifikoheshin pér financim sipas
skemés sé propozuar. Si pasojé, kostot e péraférta pér shtépi jané paraqitur mé poshté duke marré
parasysh tre pika t¢ mundshme (dhe mé thelbésore) té intervenimeve pér eficiencé té energjisé né

banim: izolimi, dritaret dhe kulmi.

4. Materialet & Kostot

1. Izolimi

Sa i pérket izolimit té mureve t€ jashtme, ka njé numér alternativash qé njé pronar i shtépisé mund té
zgjedhé, t€ cilat dallojné sipas llojeve té materialeve té pérdorura dhe kostove té tyre pérkatése. Dy
opsionet e renditura mé poshté paraqgesin llojet dhe praktikat mé té shpeshta né Kosové, ndérsa pér
sipérfagen, merret supozimi i njé madhésie mesatare té njé shtépie: 100m* dhe dy kate (mé sé shumti

né total afro 8 metra lartési).

12 Po aty.



Opsioni 1: Izolimi me tulla fasade (mur tullash)

Izolimi me tulla fasade pérbéhet nga shtresa té ndryshme mbi murin ekzistues (tulla argjile),
pérkatésisht: tjegulla saloniti (difuzive), izolimi termik (lesh guri), hapésirat ajrore dhe tulla. Shumica e
kétyre materialeve prodhohen brenda vendit, me pérjashtim té tullave. Tabela mé poshté ofron

informacion t€ detajuar mbi vendin e origjinés, dimensionet dhe ¢mimet, mes tjerash.

Shtresa Vendi i [ Dimensione | Sipérfaqja Cmimi/m? CMIMI TOTAL
prodhimit t

1zolimi Kosové 100mm 282m?21 6€ 1,629€

termik (lesh P+K1 (122m?

guri) + 160m?)

Cati me | Kosové / 282m? 1€ 282€

shtresa P+K1 (122m?

saloniti + 160m?)

(difuzive)

Tulla Rajoni/BE 120mm 282m* 30 € (rajonale) | 8,460€ ose 16,920€
P+K1 (122m*| 60 € (tulla
+ 160m?) belge)

Totali pas TVSH-sé 37€ ose 67€ 10,434€ ose 18,894€

Totali para TVSH-sé& 8,842.37¢ ose

16,011.86€

Tabela 2: Izolimi me tnlla fasade™

Opsioni 2: Izolimi me llag

13 Sipétfaqja totale né metra katror pasqyron supozimin e njé shtépie 10x10m?, pérveg shtresave t€ paragitura né Tabelén
1, pérfshiré katin pérdhesé dhe katin e paré.
14 Giinolli, Ervin, (2020), Arkitekt, Intetvisté Personale



Pér dallim nga fasada si mé lart, kjo pérdor shkumén EPS (polistiren i ekspanduar) pér izolim termik,
pastaj vendoset ngjitési, rrjeté me lesh gelqi, ngjités dhe fasadé silikate, né kété renditje. Kjo alternativé
éshté mé e pérballueshme dhe ajo qé mbizotéron né Kosové, e pér t€ jepen informacione mé té

hollésishme né Tabelén 3.

Shtresat Vendi i [ Dimensionet | Sipérfaqgja Cmimi/m’ Gjithsej
prodhimit
Izolimi termik | Kosové 150mm 282m” gjithsej | 4€ 1,128€
(shkumé EPS) P+K1
(122m*+160m
p)
Llag¢ Kosové 2 -3mm 282m” gjithsej | 10€ (bashké me | 2,820€
P+K1 trjetén me fije
(122m*+160m | 9¢ldi dhe
2) shtresén
ngjitése)
Totali pas TVSH-sé 14€ 3,948€
Totali para TVSH-sé& 3,345.76€

Tabela 3: Izolimi me fasadé silikate'>

2. Dritaret

Duke marré parasysh faktin se dritaret mund té jené ato qé humbin deri né 30% té nxehtésisé apo
energjisé sé ajrit té kondicionuar né shtépi, dritaret cilésore dhe té instaluara miré luajné rol té madh

né ruajtjen e energjisé dhe efigiencén e saj.'® Eshté me réndési kritike qé korniza e dritares té mos

15 Po aty.
16Fisette, Paul (2003), Windows (Dritaret): Understanding Energy Efficient Performance (T¢é kuptojmé performancén e
eficiencés sé energjisé, Universiteti Massachusetts Ambherst, gjendet tek

s://bct.eco.umass.edu
té vitit 2020)

ublications/articles/windows-understanding-energy-efficient-performance/ (qasur né korrik


https://bct.eco.umass.edu/publications/articles/windows-understanding-energy-efficient-performance/

shkaktojé ura termike, ndérsa rekomandohet qé té njéjtat korniza té jené nga druri.'” Dritaret mé
eficiente né tregun kosovar, té prodhuara né vend, jané ato me dy ose tre shtresa gelqi, me ¢mim prej

100 - 120 EUR pér m*"®

Megenése madhésia dhe numri i dritareve dallojné dukshém nga shtépia né shtépi, njé bazé pér
llogaritjet né Tabelén 4 jané supozimet g€ kané pér géllim vetém té orientojné pronarin e shtépisé pér

¢mimet mesatare.

Dritaret Trashésia Dimensionet | Sasia Cmimi/m’ Gjithsej
Dritare e vogél | Xhama 600mm x|1 100€ 36€
e banjés dyshtresore 600mm (0.36

m?)
Dritare me njé | Xhama dy ose | 1,5m? 2 100€ ose 120€ | 300€ ose 360€
krah trishtresore
Dritare me dy | Xhama dy ose | 2,25m’ 2 100€ ose 120€ | 450€ ose 540€
krahé trishtresore
Totali pas TVSH-sé 786€ ose 936€
Totali para TVSH-sé& 666,10€  ose

793,22€

Tabela 4: Dritaret

3. Izolimi i kulmit

Izolimi 1 kulmit éshté njé nga masat mé té shtrenjta pér eficiencén e energjisé, e cila éshté ndoshta njé

nga arsyet pse ¢do masé e shpallur nga qeveria duhet ta keté até si objektiv kryesor. Nga tri masat mé

17 Kada, Zamire, (2020), Arkitekte, Intervisté Personale
18 Po aty



té réndésishme té EE, duhet té merret né konsideraté veganérisht kjo, pasi izolimi i kulmit éshté i

dobét né shumicén e ndértesave.

Shtresa Vendi i | Dimensioni Sipérfaqja Cmimi/m®* | Gjithsej
prodhimit

Barriera e | Kosové / 100m? 0.5€ 50€

avujve

Izolimi Kosové 180mm 100m? 13€ 1,300€

termik - XPS

Folie PE Kosové / 100m? 0.5€ 50€

Llag Kosové 50mm 100m? 7€ 700€

¢imentoje

Panele OSB | Kosové 22mm 370m? 8€ 2,960€

Cati me | Kosové / 370m? 0.5€ 185€

shtresa

saloniti

(difuzive)

Tjegulla catie | Shqipéri / 370m* 9€ 3,330€

Totali pas TVSH-sé 38.5€ 8,575€

Totali para TVSH-sé& 7,266.95€

Tabela 5: Izolimi i kulmit”

19 Giinolli, Ervin, (2020), Arkitekt, Intervisté Personale



5. Ndikimi i politikés né sektorin e banimit

NEé varési t€ numrit t€ pérfituesve t€ kualifikuar dhe interesimit té tyre pér skemén e mbéshtetjes, kjo
analizé rekomandon qé aplikimet té kufizohen vetém né shtépi qé kané hapésiré prej 100 metra katroré
apo mé pak. Pér shkak se kjo e fundit pérfagéson dimensionet mesatare té shtépive né Kosové, kriteri
1 tillé do t€ mundésonte qé njé pjesé mé e madhe e sipérfages totale té hapésirave t€ banuara té
mbulohej nga skema, ndérsa pérfshin né té njéjtén kohé njé numér mé t€ madh té banoréve si pérfitues.
Njé céshtje tjetér g€ ngritet né zbatimin e masave né ndértesat e banimit €shté tek rastet e hapésirave
plotésuese jofunksionale, ose kur ka edhe dyqan poshté shtépisé, duke marré parasysh se mé shumé

se 90 pérqind e bizneseve jané mikro-biznese.

Nga 10 milionét g€ geveria mund té fusé né skemé, 0.6-0.7 milioné do té shpenzoheshin pér t€ mbuluar
auditimet e energjis€ si dhe planet ekzekutive, gj¢ g€ 1€ rreth 9.3 milioné pér t'u alokuar né masat e EE
né sektorin e banimit. Zbatimi i té tri masave né shtépi me 100m?* do té duhej té kushtonte afro 13,800
euro. Si rezultat, rreth 1350 shtépi mund té pérfitojné nga kjo skemé. Varésisht nga lloji dhe madhésia
s¢ shtépive, numri 1 pérfituesve do t€ ishte mé i madh ose mé i vogél né pérputhje me rrethanat.
Sidoqofté, kompleksiteti 1 késaj llogaritjeje gqéndron kryesisht tek fakti se nuk ka shumé informata
lehtésisht té disponueshme pér fondin e ndértesave né Kosové, pér sa i pérket sipérfages qé zéné,
datés sé ndértimit, datés sé rinovimeve, etj. Né té njéjtén kohé, njé numér faktorésh té tjeré luajné njé
rol né identifikimin e pérfituesve té mundshém, té tilla si numri i familjeve né ndértesé, probleme té

pronésisé sé paqarté, etj.

5.1.  Efektet e tjera qé politika e re do té kishte né té ardhurat tatimore

Sipas Doganés té Kosovés, materiali ndértimor qé importohet nga vendet e CEFTA-s* (vendet fqinje,
Bosnja dhe Hercegovina dhe Moldavia), si dhe pérmes Marréveshjes sé Stabilizim-Asociimit me BE
dhe Turqiné, i nénshtrohen vetém normés prej 18% té TVSH (Tatimi mbi Vlerén e Shtuar), ndérsa
importet nga vendet e tjera ngarkohen me taksé doganore prej 10%, pérvec TVSH-sé me 18%.”

Shumica e materialeve té pérdorura pér izolimin e mureve té jashtme, ¢atisé dhe dritaret prodhohen

20 Matréveshja e Tregtisé s€ Liré né Evropén Qendrore

21 Dogana e Kosovés, (2016), Si importohen mallrat, Prishtiné: Dogana, gjendet tek https://dogana.rks-gov.net/si-

importohen-mallrat/ (qasur né korrik té vitit 2020)


https://dogana.rks-gov.net/si-importohen-mallrat/
https://dogana.rks-gov.net/si-importohen-mallrat/

né Kosové, me pérjashtim té tjegullave té kulmit dhe tullave. Kéto té fundit paraqesin gjithashtu disa
nga materialet mé té shtrenjta nga shtresat e renditura mé sipér, pérkatésisht me aférsisht 10 EUR/m?

dhe 30-60 EUR/m”.

Nése pronari i shtépisé zgjedh izolimin e fasadés me tulla, me tulla t€ importuara nga Serbia, totali do
té jeté 8,822 Euro. 18% e totalit mbahet né burim gjaté importit, duke gjeneruar késhtu té ardhura prej
1,591.63 Euro pér Qeveriné, pér njé shtépi té Kosovés me madhési mesatare. Megjithése tullat jashté
zonés s¢ CEFT'A-s jané mé té shtrenjta, por jané gjerésisht té disponueshme né treg, kéto kushtojné
aférsisht 16,011.86 Euro pér shtépi, me njé tarité prej 2,882.14 Euro TVSH. Ndérsa kostoja totale pér
izolimin e jashtém me lla¢ géndron tek 3,948 Euro, TVSH-ja do té jeté 602,24 Euro.

Ngjashém, t€ njéjtat rregullime vlejné edhe pér tjegullat e kulmit té importuara nga rajoni, pérkatésisht
nga Shqipéria, ku totali pér njé shtépi do t€ ishte 7,665,25 Euro, me TVSH-né prej 1,379,75 Euro. Sa
i pérket dritareve, cmimi i tyre dallon nga njéri prodhues tek tjetri, ndérsa kjo varet kryesisht nga numri
i shtresave té xhamit brenda kornizés sé dritares. Pér dritaret me dy shtresa, qofshin ato me njé apo
dy krahé, totali €shté 666.10 Euro (me dy shtresa) dhe 793.22 Euro (me tri shtresa), me TVSH 119.90
Euro, pérkatésisht 142.78.

Cdo investim shtesé qé do té plotésonte masat themelore té EE do té gjeneronte edhe mé shumé té
ardhura pér sektorin publik. Eshté shumé e mundshme qé njé politiké e re me financim té
drejtpérdrejté publik nga buxheti i shtetit té rrisé vetédijen dhe té rrisé investimet totale né sektor, me

ndikim té drejtpérdrejté né té ardhurat e Qeverisé.

5.2.  Fuqia punétore dhe tatimi né t¢é ardhura personale

Natyrshém, secili prej skenaréve ose t€ gjithé sé bashku kérkojné fuqi punétore té mjaftueshme pér té
mbajtur aktiv sektorin e ndértimtarisé, né njé kohé kur aktivitetet ekonomike do té pérballen me sfida

té€ njé ekonomie post-pandemike.

Edhe pse kryesisht i pa raportuar, sektori i ndértimtarisé éshté njé nga punédhénésit kryesoré né vend,
me kapacitet t€ madh pér ndikim ekonomik. Sipas Ligjit t&€ Kosovés Nt. 03/1.-212 pér Punén, fugia
punétore e kontraktuar duhet t'i raportohet Administratés Tatimore té Kosovés dhe Fondit té

Kursimeve Pensionale té Kosovés (TKPK/Trusti), ndér t€ tjera, pér géllime tatimore, kontribute



pensioni dhe kérkesa té tjera ligjore.” Eshté e réndésishme té theksohet se kostot pér secilén masé té
EE mé sipér reflektojné edhe koston e punés né té, késhtu qé nuk ka kosto shtesé. Megjithaté si
referencé, punétorét paguhen mesatarisht 300 EUR né total pér ndértesé, ndérsa mbikéqyrési merr
pagé prej rreth 600 EUR né total.” Nése raportohen tek njésité e sipérpérmendura, kéta punonjés dhe
punédhénési duhet té paguajné 5% t€ té ardhurave té tyre bruto pér TKPK pér kontributet e pensionit,
dhe rreth 8% si tatim mbi té ardhurat personale.**” Kjo skemé mund té kontribuojé né ményré té

konsiderueshme né formalizimin e sektorit té ndértimit.

22 Kuvendi i Republikés sé¢ Kosovés, (2010), Ligji Nr. 03/L-212 pér Punén, Prishting, gjendet tek https://gzk.rks-
gov.net/ActDetail.aspx?ActlD=2735 (qasur né korrik t€ vitit 2020)

23 Kada, Zamire, (2020), Arkitekte, Intervisté Personale

24 Administrata Tatimore e Kosovés, Informata t€ Pérgjithshme pér tatimet né Kosové, Prishtiné: ATK, gjendet tek
http://www.atk-ks.org/en/portfolio/informata-te-pergjithshme-per-tatimet-ne-kosove/ (qasur né korrik t€ vitit 2020)

25 Shénim: kjo bazohet tek supozimi se t€ punésuatit marrin pagé mujore brenda kufijve prej 250-450 EUR.


https://gzk.rks-gov.net/ActDetail.aspx?ActID=2735
https://gzk.rks-gov.net/ActDetail.aspx?ActID=2735
http://www.atk-ks.org/en/portfolio/informata-te-pergjithshme-per-tatimet-ne-kosove/

6. Kursimet e energjisé

Né lidhje me kursimet e energjisé, varen nga lloji i burimit té energjisé qé pérdor familja. Ato qé
pérdorin energjiné elektrike pér ngrohje, ftohje dhe ndrigim, do té kené mé sé shumti kursime, pasi

shté njéri nga llojet mé té shtrenjta té energjisé né dispozicion né Kosové. Njé faktor tjetér kryesor qé

Figura 1 dbe 2: (1) Kérkesa specifike pér energii aktuale, bazé dbe eficiente pér t¢ gjitha kategorité e ndértesave t¢ banimit (fWh/m2 vit). (2)
Kursimi i energjisé ("EE aktnale’ dbe plotésini i nivelit té komoditetit) dbe kursimi ("BL-EE" dhe plotésimi i nivelit t¢ komoditetit) pér té
githa kategorité e ndertesave té banimit (%)

do té ndikojé tek kursimet éshté teknologjia qé pérdoret pér ngrohjen e hapésirave né amvisni pas
zbatimit t€ masave té€ EE. Qeveria dhe Fondi mund té shénjestrojné edhe shtépi qé kané potencial mé
té larté pér kthim investimi nga masat EE, té tilla si njésité banesore té ndértuara para viteve 1980 ose
shtépité njekatéshe. Si¢ shihet né figurat 1 dhe 2 mé lart, potenciali mé 1 larté 1 kthimit éshté né shtépi
njé-katéshe, krahasuar me vilat, ¢ zakonisht kané izolim té miré, si dhe ndértesat e ndértuara para

luftés.”

26 Banka Botérore, Studimi Kombétar i Eficiencés sé Energjisé né Ndértesa né Kosové, (2013), gjendet tek
https://www.wotldbank.org/content/dam/Worldbank /Feature%20Story /ECA /kosovo /Kosovo%20Eptisa%20Final
%20Report 2013.04.13.pdf (qasur né korrik té vitit 2020)



https://www.worldbank.org/content/dam/Worldbank/Feature%20Story/ECA/kosovo/Kosovo%20Eptisa%20Final%20Report_2013.04.13.pdf
https://www.worldbank.org/content/dam/Worldbank/Feature%20Story/ECA/kosovo/Kosovo%20Eptisa%20Final%20Report_2013.04.13.pdf

Pjesa e energjisé né sektorin e banimit qé shkon pér ngrohje éshté rreth 70 pér qind. Nése masat EE
do té béheshin vetém né ngrohje, kursimet do té€ ishin mesatarisht 46.1 pérqind. Njé e treta e energjisé
s¢ konsumuar aktualisht do té kursehej nése kéta 10 milioné do té financonin vetém izolimin termik.
Ndérrimi i pajisjeve pér ngrohjen e ujit ose pérdorimi i sistemeve diellore t€ ngrohjes sé ujit, sé bashku
me zévendésimin e pogave, kéto do té rrisnin edhe mé shumé kursimet totale té energjisé, me mé

shumé se 40 pérqind té energjisé aktuale ¢ konsumohet nga sektori 1 banimit.

7. Pérfundim

Zbatimi i masave t€ reja né sektorin e ekonomive familjare dhe até privat do té sinjalizojé ndryshimin
pér gytetarét e Kosovés, si dhe njé vullnet pér té filluar procesin qé do té duhej té imitonte
Marréveshjen e Gjelbér Evropiane. Njé fakt qé nuk duhet té injorohet éshté domosdoshméria pér t'i
komunikuar popullatés réndésiné e masave t€ EE-sé né lidhje me faturat e tyre té energjisé elektrike,
kursimet e energjisé dhe ndikimet mjedisore, ashtu qé té arrihet tek njé numér mé i madh 1 pérfituesve.
Kjo skemé, me kontributin fillestar, do té ishte né gjendje té adresonte financimin e 1 pérgind té

investimit qé nevojitet né sektorin e banimit.

Me uljen e fondeve pér sektorin e transportit, do té ishte mé miré té€ pérqendroheshin burimet publike
né sektorin e energjisé pasi do té ishte si parakusht i investimeve qé do té duhej té€ pasonin né sektorin
e mjedisit. Pér kété qéllim, FKEE-ja tashmé mbéshtet integrimin e teknologjisé sé energjisé sé
ripértérishme pérmes ligjit pér themelimin e tij, e kjo éshté njé pjesé e sektorit me potencial té madh
nése shfrytézohet sa mé herét qé éshté e mundur. Njé sipérmarrje e tillé do té pérmirésonte ndjeshém
cilésiné e ajrit né vend, si dhe do té luante njé rol t€ madh né dekarbonizimin e ekonomisé qé varet
shumé nga léndét djegése fosile, pasi mund té pérséritet né biznese si dhe ndértesat publike. Pér mé
tepér, iniciativa si kéto do té siguronin po ashtu mé lehté mbéshtetje, si dhe do té€ mbéshteteshin nga
institucione té tjera financiare (ndérkombétare). Pér mé tepér, pér té pérmirésuar mé tej EE-né né té
gjithé sektorét, etiketimi i ndértesave pér energjiné e tyre do té lehtésonte identifikimin e ndértesave
qé kérkojné masa ndryshe nga ato né vend, si dhe qé kané potencial mé t€ madh pér kursimin e
energjisé. S€ fundmi dhe njékohésisht, zgjerimi i ngrohjes qendrore tashmé éshté duke u zhvilluar, si

dhe nése shogérohet me masat e EE-sé, kursimet e energjisé do té ishin prapé mé té larta, vecanérisht



né drejtim t€ shfrytézimit té energjisé elektrike, ndérsa varésia nga druté e zjarrit dhe qymyri (nga linjiti)

do t€ ulet po ashtu né masé t€ madhe.

8. Rekomandimet

Zbatimi i njé politike solide té eficiencés sé energjisé gjaté dy viteve do t€ ishte skema e paré e madhe
e granteve g€ do té zbatohej me mbéshtetjen e burimeve publike, e gé do té fillonte transformimin e
sektorit té energjisé né Kosové. Ményrat e reja té financimit té eficiencés sé energjisé duhet té kené
parasysh nevojat e médha té sektorit dhe duhet té synojné me kujdes njé segment specifik jashté
ndértesave publike, ashtu qé té zbatohen né ményré efektive. Eshté koha e duhur pér té filluar
adresimin e energjisé pér shkak té efekteve pozitive né mjedis, i cili €shté pérkeqésuar me shpejtési né

gjysmén e shekullit té fundit.

Rekomandimi kryesor éshté qé t€ pérfshihen grante mé té médha t€ siguruara fillimisht nga
tatimpaguesit, ¢ ¢ mé voné do té zvogéloheshin né pérputhje me rrethanat, me rritjen e interesimit
dhe apetitit té ekonomive familjare dhe sektorit privat pér té investuar né efigiencén e energjisé. Deri
né 20 pérqind té investimeve totale do té ktheheshin né té ardhura té shtetit, ndérsa politika do té
kishte ndikim né formalizimin e métejshém té sektorit té ndértimit. Né njé skemé té ndaré saktésisht
né 50-50 pérqind, pér ¢do euro qé Qeveria do té investonte né masat e EE-sé do té sillte rreth 30 cent
kthim né té ardhura, né pérputhje me legjislacionin aktual té taksave. E réndésishme éshté té theksohet
fakti q¢ ¢mimet do té dallojné nga ndértesa né ndértesé, ashtu si edhe ofertat né treg gjaté fazés sé

zbatimit, kryesisht duke anuar kah ulja e kostove, krahasuar me ato qé jané pasqyruar né kété punim.

Informatat e dhéna mé sipér paraqgesin njé numér opsionesh ndaj té cilave mund té ekspozohet njé
pronar shtépie, qé dallojné kryesisht nga llojet e materialeve dhe kostot e tyre pérkatése, por secili
shérben pér t€ njéjtin qéllim, ekonomi familjare me efigiencé té energjisé. Pér té€ béré t&é mundur qé
skema té arrijé sa mé shumé familje, éshté propozuar qé té zgjedhen materiale mé pak t€ kushtueshme
né rastet kur ka dy ose mé shumé alternativa né dispozicion. Nga skenarét e ndryshém té€ mundshém
té shtjelluar mé lart, ky dokument politik propozon zgjedhjen e dritareve dy-shtresore, fasadén me llag,
me material izolues t€ prodhuar né vend, né vend té tullave t€ importuara nga rajoni dhe BE-ja, si dhe
kulme me tjegulla catie té importuara nga Shqipéria fginje. Tabela mé poshté pérshkruan kété

rekomandim né lidhje me kostot, duke mbuluar pjesét e paparashikueshme dhe tatimet e zbatueshme.



Masa EE Cmimi/m?2 Cmimi/shtépi | TVSH (18%) Totali pas
2-katéshe 100m2 TVSH-sé

Izolimi i mureve té | 14 3,345.76 002.24 3,948

jashtme

Dritaret 100 0606.10 119.90 786

Izolimi i kulmit 38.5 7,266.95 1,308.05 8,575

Nén-total 11,278.81 2,030.19 13,309

Té paparashikueshme (rezervé) 532.36

Gjithsej 13,841.36

Tabela 6: Izolimi i llagit, dritaret me dy krabé dbe kulmi (tegnlla t¢ importnara nga Shqipéria)

Duke vazhduar me kété rekomandim, skema mund té mbulojé potencialisht afro 1394 shtépi
(pérdhesé dhe njé kat) me madhési mesatare prej 100m2, ndérsa afro 2.83 milioné euro do t'i
ktheheshin shtetit si t€ ardhura pérmes mbledhjes sé TVSH-sé. Si¢ éshté elaboruar mé lart, kostot pér
secilén masé pérfshijné edhe fuginé punétore; megjithaté, me formalizimin e sektorit, tatimet pér
punétorin dhe punédhénésin kthehen gjithashtu né shtet. Né investime mé pak té favorshme né shtépi
me kursime té energjisé prej 1000 euro né vit, pronari i shtépisé do té jeté né gjendje té keté kthim té
investimit brenda 7 viteve pér 50% té investimit total té paguar nga klienti, qé kérkohet pér té aplikuar

pér masat e EE-sé t€ pérmendura mé sipér.

